
നക്ഷത്ര ചിഹ്നം ഇല്ലാത്ത ചോദ്യം നം. 3759 12-03-2025 - ൽ മറുപടിയ്ക്

ഹജ്ജ് തീർത്ഥാടനത്തിനായുള്ള മുന്നൊരുക്കങ്ങൾ

ചോദ്യം ഉത്തരം

ശ്രീ. ടി. വി. ഇബ്രാഹിം
ശ്രീ. വി. അബ്ദുറഹിമാൻ

(ന്യുനപക്ഷക്ഷേമം, കായികം, വഖഫ്, ഹജ് തീർത്ഥാടന

വകുപ്പ് മന്ത്രി)

(എ)

സംസ്ഥാനത്ത് ഈ വർഷത്തെ ഹജ്ജ്

തീർഥാടനവുമായി ബന്ധപ്പെട്ട് എന്തെല്ലാം
മുന്നൊരുക്കങ്ങളാണ് ചെയ്തിട്ടുള്ളതെന്ന്
വ്യക്തമാക്കുമോ;

(എ) കേരളത്തിലെ ഹജ്ജ് തീര്‍ത്ഥാടകര്‍ക്കായി മൂന്ന്
ഘട്ടങ്ങളിലായി ഹജ്ജ് സാങ്കേതിക പഠനക്ലാസ്സ്
ഹജ്ജ് കമ്മിറ്റി സംഘടിപ്പിക്കുന്നുണ്ട്. ഹാജിമാര്‍ക്ക്
ആവശ്യമായ വിവിധ സേവനങ്ങള്‍

നല്‍കുന്നതിനായി ഓരോ മണ്ഡലങ്ങളിലും ഹജ്ജ്

ട്രെയിനര്‍മാരെ നിയമിച്ചിട്ടുണ്ട്. സൗദി

അധികൃതരുമായി ബന്ധപ്പെട്ട് സൗദി

അറേബ്യയിലെ സൗകര്യങ്ങള്‍ ഒരുക്കുന്നത് ഹജ്ജ്

കമ്മിറ്റി ഓഫ് ഇന്ത്യയാണ്. കേരളത്തിലെ മൂന്ന്
എംബാര്‍ക്കേഷനുകളിലും വെച്ച് നടത്തുന്ന ഹജ്ജ്

ക്യാമ്പില്‍ ഹജ്ജ് തീര്‍ത്ഥാടകര്‍ വിമാനത്തില്‍

കയറുന്നത് വരെയുള്ള എല്ലാ സൗകര്യങ്ങളും ചെയ്തു
കൊടുക്കുന്നുണ്ട്. 3 എംബാര്‍ക്കേഷന്‍

പോയിന്റുകളിലേയും മേല്‍നോട്ട ചുമതലകള്‍ക്കായി
ഹജ്ജ് സെല്‍ സ്പെഷ്യല്‍ ഓഫീസറെ

നിയോഗിച്ചിട്ടുണ്ട്. ഇതുകൂടാതെ ഓരോ

എംബാര്‍ക്കേഷന്‍ പോയിന്റുകളിലും DYSP റാങ്കില്‍
കുറയാത്ത ഹജ്ജ് സെല്‍ ഓഫീസര്‍മാരെയും
നിയോഗിക്കും. ഹജ്ജ് പ്രവര്‍ത്തനങ്ങള്‍

ഏകോപിപ്പിക്കുന്നതിന് ആരോഗ്യ വകുപ്പ്,
തദ്ദേശസ്വയംഭരണ സ്ഥാപനങ്ങള്‍, റവന്യൂ വകുപ്പ്,
ജില്ലാ ഭരണകൂടം എന്നിവരുടെ സേവനം

ഉറപ്പാക്കിയിട്ടുണ്ട്. കോഴിക്കോട് എംബാര്‍ക്കേഷന്‍
വഴി പുറപ്പെടുന്ന ഹാജിമാര്‍ക്ക്

സൗകര്യമൊരുക്കുന്നതിന് സംസ്ഥാന ഹജ്ജ്

കമ്മിറ്റി ഓഫീസിന് അനുബന്ധമായുള്ള ഹജ്ജ്

ഹൗസ്സും പുതുതായി പണികഴിപ്പിച്ച വനിതാ ബ്ലോക്കും
സജ്ജമാണ്.

(ബി)

കരിപ്പൂരിലെ സംസ്ഥാന ഹജ്ജ് കമ്മിറ്റി
ആസ്ഥാനത്ത് നിലവിൽ ഹാജിമാർക്കായി
എന്തെല്ലാം സൗകര്യങ്ങളാണ്
ഏർപ്പെടുത്തിയിട്ടുള്ളതെന്ന് വ്യക്തമാക്കുമോ;

(ബി) കരിപ്പൂരിലെ സംസ്ഥാന ഹജ്ജ് കമ്മിറ്റി

ആസ്ഥാനത്ത് ഹജ്ജ് ഹൗസില്‍ 2025 ഹജ്ജ്

ക്യാമ്പ് നടത്തിപ്പിന് ആവശ്യമായ വിവിധ

ഒരുക്കങ്ങള്‍ നടന്നു വരികയാണ്. ഹാജിമാര്‍ക്ക്
ക്യാമ്പില്‍ താമസ സൗകര്യം, ഭക്ഷണം,
ട്രാന്‍സ്പോര്‍ട്ടേഷന്‍, മറ്റു സൗകര്യങ്ങളും

നല്‍കുന്നതിന് നടപടികള്‍ സ്വീകരിച്ചു വരുന്നു.
പാസ്സ്പോര്‍ട്ട് സ്വീകരിക്കലും മറ്റു ഡോക്കുമെന്റേഷന്‍
നടപടികളും നടന്നു വരുന്നു. ഹജ്ജ് ഹൗസിലെ
സൗകര്യങ്ങള്‍ക്കുപുറമേ വനിതാ ഹജ്ജ്

തീര്‍ത്ഥാകര്‍ക്ക് പ്രത്യേകമായി താമസം,
പ്രാര്‍ത്ഥന, ഭക്ഷണം തുടങ്ങി വിവിധ

ആവശ്യങ്ങള്‍ക്കുള്ള വിപുലമായ സൗകര്യം

പുതുതായി പണികഴിപ്പിച്ച് 2022 മുതല്‍

ഉപയോഗിച്ചുവരുന്ന വനിതാ ബ്ലോക്കില്‍

ഒരുക്കിയിട്ടുണ്ട്.

(സി) ഹജ്ജ് കമ്മിറ്റി ആസ്ഥാനത്ത് വനിതാ
ബ്ലോക്കിനായി എത്ര ചതുരശ്ര അടിയുള്ള
ബിൽഡിംഗാണ് നിർമ്മിച്ചിട്ടുള്ളതെന്നും
ഇതിനുവേണ്ടി ഇതിനകം എത്ര രൂപ
ചെലവഴിച്ചുവെന്നും വ്യക്തമാക്കുമോ;

(സി)

31,094 ചതുരശ്ര അടി

ഇത് വരെ ചെലവഴിച്ച തുക 8.20 കോടി രൂപ

(ഡി) പ്രസ്തുത കെട്ടിട നിർമ്മാണത്തിനായി ടെൻഡർ
വിളിച്ചിരുന്നോയെന്നും ഇതിന്റെ പ്രവൃത്തി ആരാണ്

നടത്തിയതെന്നുമുള്ള വിശദാംശം ലഭ്യമാക്കുമോ;

(ഡി) ടെന്‍ഡര്‍ വിളിച്ചിട്ടില്ല.

നിര്‍മ്മാണ പ്രവൃത്തി ULCCS -ആണ് നടത്തിയത്.

(ഇ) ഈ ബിൽഡിംഗ് നിർമ്മാണത്തിന് വേണ്ടി
സംസ്ഥാന സർക്കാരിൽ നിന്നോ കേന്ദ്ര-
സംസ്ഥാന ഹജ്ജ് കമ്മിറ്റിയിൽ നിന്നോ വിഹിതം
ലഭിച്ചിട്ടുണ്ടോ; എങ്കിൽ ഓരോരുത്തരും നൽകിയ
വിഹിതത്തിന്റെ വിശദാംശം ലഭ്യമാക്കുമോ;

(ഇ) വനിതാ ബ്ലോക്ക് നിര്‍മ്മാണത്തിനുള്ള മൊത്തം

തുകയായ 8.20 കോടി രൂപ സംസ്ഥാന

സര്‍ക്കാരാണ് വഹിച്ചത്. കേന്ദ്ര സംസ്ഥാന ഹജ്ജ്

കമ്മിറ്റികളില്‍ നിന്ന് ടി നിര്‍മ്മാണാവശ്യത്തിനായി

പണം ലഭിച്ചിട്ടില്ല.

(എഫ്) കരിപ്പൂർ വിമാനത്താവളം വഴി യാത്ര ചെയ്യുന്ന
ഹാജിമാർക്ക് കേരളത്തിലെ മറ്റ് എംബാർക്കേഷൻ
സെന്ററില്‍ നിന്ന് യാത്ര ചെയ്യുന്ന
ഹാജിമാരെക്കാളും എത്ര രൂപ അധികം
നൽകേണ്ടതായി വരുന്നു; ഇത് കുറയ്ക്കുന്നതിനു
വേണ്ടി സംസ്ഥാന സർക്കാർ
കേന്ദ്രസർക്കാരുമായി കത്തിടപാടുകള്‍

നടത്തിയിട്ടുണ്ടോ; എങ്കില്‍ അതിന്റെ പകര്‍പ്പുകള്‍
ലഭ്യമാക്കുമോ?

(എഫ്) കേരളത്തിലെ മൂന്ന് എംബാര്‍ക്കേഷന്‍

പോയിന്റുകളില്‍ 2025 ലെ ഹജ്ജ് യാത്ര

വിമാനക്കൂലി സംബന്ധിച്ച് ഔദ്യോഗികമായി

അറിയിപ്പൊന്നും ലഭിച്ചിട്ടില്ല. 2025-ലെ സീസണില്‍
കാലിക്കറ്റ് എബാര്‍ക്കേഷന്‍ പോയിന്റില്‍ നിന്നും മറ്റു
എംബാര്‍ക്കേഷന്‍ പോയിന്റുകളെ അപേക്ഷിച്ച്

40,000/-ത്തോളം രൂപ അധികമായി എയര്‍ ഇന്ത്യ
ക്വട്ടേഷന്‍ നല്‍കിയിട്ടുണ്ടെന്ന് അനൗദ്യോഗികമായി
അറിഞ്ഞിട്ടുണ്ട്. കാലിക്കറ്റ് എംബാർകേഷൻ

പോയിന്റിൽ നിന്നും ഉയർന്ന വിമാനക്കൂലി

ഈടാക്കാനുള്ള എയർ ഇന്ത്യ എക്സ്പ്രസ്സിന്റെ നീക്കം
ന്യായരഹിതമായതിനാല്‍ ആയത് കുറയ്ക്കണമെന്ന്
ആവശ്യപ്പെട്ടുകൊണ്ട് കേന്ദ്ര വ്യോമയാന മന്ത്രിയ്ക്കും ,
കേന്ദ്ര ന്യൂനപക്ഷകാര്യ മന്ത്രിയ്ക്കും 31 /12 /2024-ല്‍
കത്ത് നൽകിയിട്ടുണ്ട്. കൂടാതെ, എയർ ഫെയർ

കുറക്കണമെന്നാവശ്യപ്പെട്ട് എയർ ഇന്ത്യ ലിമിറ്റഡ്
-ന്റെ ചെയർമാന് വകുപ്പ് സെക്രട്ടറി 10/01/2025-
നും, കത്ത് നൽകിയിട്ടുണ്ട്. പകർപ്പുകൾ

അനുബന്ധമായി ചേര്‍ക്കുന്നു.

കേന്ദ്ര ന്യൂനപക്ഷ കാര്യ മന്ത്രിയുടെ 06/03/2025
-തീയിതിയിലെ കേരള സന്ദര്‍ശന വേളയില്‍

വിമാനക്കൂലി കുറയ്ക്കുന്ന കാര്യത്തില്‍ നടപടി

ത്വരിതപ്പെടുത്തണമെന്ന് നേരിട്ട് കണ്ടും

ആവശ്യപ്പെട്ടിട്ടുണ്ട്.

സെക്ഷൻ ഓഫീസർ

